
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
<<___>> ___________ 2012 թվականի N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2012-2017 ԹՎԱԿԱՆՆԵՐԻՆ ԱՇՆԱՆԱՑԱՆ ՑՈՐԵՆԻ ՍԵՐՄՆԱԲՈՒԾՈՒԹՅԱՆ, ԲԱՐՁՐ ՎԵՐԱՐՏԱԴՐՈՒԹՅԱՆ ՍԵՐՄԵՐԻ ԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳԻՐԸ, ԾՐԱԳՐԻ ՇԱՀԱՌՈՒՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1037-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը    ո ր ո շ ու մ   է՝
1. Հաստատել՝
1)  Հայաստանի Հանրապետությունում 2012-2017 թվականների աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագիրը՝ համաձայն հավելված N 1-ի,
2) Հայաստանի Հանրապետությունում 2012-2017 թվականներին աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագրում ընդգրկված շահառուների ցանկը, նրանց տրամադրվող սերմացուների քանակությունները, տորտերի և ցանքատարածությունները` համաձայն հավելված 2-ի:
2. Հայաստանի Հանրապետության կառավարության 2012 թվականի օգոստոսի 16-ի <<Աշնանացան ցորենի սուպերէլիտային վերարտադրության սերմերի ձեռքբերումն ու Հայաստանի Հանրապետություն ներկրումը թույլատրելու մասին>> N 1037-Ն որոշման 1-ին կետից հանել <<«Բեզոստայա 1»>> բառը:

Հավելված N 1

ՀՀ կառավարության 2012թ. 

___________ <<__>>-ի N ___-Ն որոշման
 Ծ Ր Ա Գ Ի Ր
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2012-2017ԹԹ ԱՇՆԱՆԱՑԱՆ ՑՈՐԵՆԻ ՍԵՐՄՆԱԲՈՒԾՈՒԹՅԱՆ, ԲԱՐՁՐ ՎԵՐԱՐՏԱԴՐՈՒԹՅԱՆ ՍԵՐՄԵՐԻ ԱՐՏԱԴՐՈՒԹՅԱՆ ԶԱՐԳԱՑՄԱՆ
I  ՀԱՑԱԱՏԻԿԱՅԻՆ ՄՇԱԿԱԲՈՒՅՍԵՐԻ ՍԵՐՄՆԱԲՈՒԾՈՒԹՅԱՆ ԲՆԱԳԱՎԱՌՈՒՄ ՍՏԵՂԾՎԱԾ ԻՐԱՎԻՃԱԿԸ
1. Գյուղատնտեսությունը, լինելով մեր երկրի տնտեսության կարևորագույն ճյուղերից մեկը, անմասն չի մնացել ճգնաժամի հետևանքներից: Տնտեսավարողների կողմից ձեռք բերվող ռեսուրսների գների, սպասարկման ծառայությունների սակագների բարձրացման և գյուղատնտեսական արտադրանքի նկատմամբ վճարունակ պահանջարկի անկման հետևանքով մեր երկրի ագրոպարենային համակարգում կարող են գրանցվել անցանկալի արդյունքներ: Ստեղծված իրավիճակում առավել սրվում է գյուղատնտեսությունում օգտագործվող հիմնական ռեսուրսների` հողի և աշխատուժի արդյունավետ օգտագործման հիմնախնդիրը:

2. Գյուղատնտեսությունում՝ որպես գերակա ոլորտ, նպատակային քաղաքականության կիրառման՝ հողօգտագործողներին տրամադրվող աջակցության տարբեր ծրագրերի շնորհիվ, առկա ներուժի լիարժեք օգտագործման միջոցով հնարավոր է բարձրացնել մեր երկրի ագրոպարենային համակարգի կայունությունը:

3. Նշված քաղաքականությունը պետք է ուղղվի գյուղատնտեսական ծագման արտադրանքի ծավալների ավելացմանը, դրանց ներմուծման փոխարինմանը և նոր տեխնոլոգիաների կիրառմանը: Անշուշտ, վերոհիշյալը պահանջում է պետական աջակցության քաղաքականությանը ուղղված շարունակական միջոցառումների տարբեր մեխանիզմների կիրառում:

4. Հաշվի առնելով, որ գյուղատնտեսությունը հանդիսանում է երկրի պարենային անվտանգության ապահովման գլխավոր ոլորտը երկրի ընդհանուր ռազմավարության մեջ այն ունի առանցքային դեր:

5. Յուրաքանչյուր տարի հանրապետությունում ընդամենը օգտագործվում է 528-581 հազ. տոննա ցորեն, իսկ տեղական արտադրության ծավալները 2009, 2010 և 2011 թթ. հանրապետությունում համապատասխանաբար կազմել են` 198.1, 183.5 և 224.0 հազ. տոննա, կամ հանրապետությունում օգտագործվող ցորենի 34,7-38,6 %: Սա բավականին ցածր ցուցանիշ է: Ընդունված միջազգային չափանիշներով երկրի պարենային անկախությունը համարվում է ապահովված, երբ առաջնահերթ անհրաժեշտ պարենամթերքի պահանջարկի 70-75%-ն ապահովվում է սեփական արտադրության հաշվին:

6. Հանրապետության պարենային հաշվեկշռի տվյալները վկայում են, որ մի շարք մշակաբույսեր ունեն ինքնաբավության մակարդակ, դրանք են` կարտոֆիլը, բանջարեղենը, բոստանը, խաղողը, պտուղը և հատապտուղը (ներկրվում են հիմնականում մերձարևադարձային պտղատեսակներ): Գյուղատնտեսական որոշ մշակաբույսերի արտադրության ծավալներն ապահովում են ինքնաբավության ցածր մակարդակ և առաջնահերթ խնդիր է, դրանց արտադրության ծավալների ավելացումն ու արդյունքում ինքնաբավության մակարդակի հետագա բարձրացումը, մասնավորապես, այդ հիմնականում վերաբերում է պարենային ցորենին:

7. Հետևաբար հաշվի առնելով պարենային հաշվեկշռում ցորենի ունեցած մեծ տեսակարար կշիռը (սպառված էներգետիկ արժեքի ավելի քան 40%), տվյալ պարենամթերքի ստրատեգիական նշանակությունը և ապահովվածության դեռևս ցածր մակարդակը, առաջնահերթ խնդիր է մնում սեփական արտադրության հաշվին հացամթերքով ապահովվածության մակարդակի բարձրացումը, որը բխում է նաև հանրապետության գյուղատնտեսության ռեսուրսային ներուժի լիարժեք օգտագործման անհրաժեշտությունից:

 
8. Խորհրդային իշխանության տարիներին Հայաստանում ձևավորվել էր գիտաարտադրական հզոր, հանրապետության պահանջները հիմնականում բավարարող սերմնաբուծության համակարգ, որն իր մեջ ներառում էր հանրապետական նշանակության գիտաարտադրական միավորումներ, մասնագիտացված սերմնաբուծական տնտեսություններ: Սերմնաբուծության նպատակով մշակության տակ էին դրված հանրապետության ամենաբերրի հողերը, (շուրջ 30000 հա ջրովի վարելահող) սերմնաբուծության բոլոր օղակներն ունեին երաշխավորված ֆինանսավորում, սերմերի իրացման կենտրոնացված, վճարունակ համակարգ, նյութատեխնիկական հզոր բազա:

9. Շուկայական հարաբերությունների պայմաններում խաթարվել է սերմնաբուծության համակարգը, նախկինում գործող ավելի քան երեք տասնյակ մասնագիտացված պետական սերմնաբուծական տնտեսությունների փոխարեն հացահատիկի սերմնաբուծության և սերմերի արտադրության գծով այսօր հանրապետությունում գործում են պետական 2 սերմնաբուծական տնտեսություններ` «Գյումրիի սելեկցիոն կայան» փակ բաժնետիրական ընկերությունը և «Երկրագործության գիտական կենտրոն» պետական ոչ առևտրային կազմակերպությունը, որոնք լիարժեք ապահովված չեն անհրաժեշտ տեխնիկայով, սարքավորումներով, կարիք ունեն ոռոգման համակարգի բարելավման և հողատարածքների ընդարձակման:

10. Հանրապետությունում սերմնաբուծությամբ զբաղվում են նաև տարբեր սերմնաբուծական միություններ և անհատ տնտեսավարողներ, որոնցից են` Սյունիքի սերմ արտադրողների միությունը, Սյունիքի ֆերմերների միությունը, Արմենիան Թեքնոլըջի Գրուփ հիմնադրամը և անհատ սերմարտադրողներ: Սակայն նշված տնտեսություններն ինչպես արտադրանքի որակական, այնպես էլ ծավալային առումով չեն բավարարում հանրապետության սերմերի պահանջարկը:

11. Բուսաբուծության բնագավառի ուսումնասիրություններից պարզվել է, որ  հատկապես հացահատիկային ինչպես նաև մյուս մշակաբույսերի գծով զգացվում է որակյալ` բարձր վերարտադրության, բերքատվության մեծ պոտենցիալ ունեցող սերմացուների կարիք:

12. Սերմնաբուծությունը որպես գյուղատնտեսական մշակաբույսերի ագրոէկոլոգիական և գենետիկական բազմազանության վերարտադրության համակարգ անփոխարինելի նշանակություն ունի բուսաբուծության զարգացման համար: Ներկայումս հանրապետության բուսաբուծության ոլորտի ամենակարևոր հիմնահարցը դարձել է սերմնաբուծության արդյունավետ միջոցառումների կազմակերպումը, որի լուծման արագությունից և արդյունավետությունից է կախված ՀՀ ագրոպարենային համակարգում բազմաթիվ խնդիրների կարգավորումը:

13. Ցորենի սերմնաբուծության ոլորտում ծագած խնդիրներին լուծում տալու նպատակով ՀՀ կառավարության կողմից 2010թ. հուլիսի 29-ի N 971-Ն որոշմամբ հաստատվեց «Հայաստանի Հանրապետոթյունում 2010-2014 թվականներին ցորենի սերմնաբուծության և սերմարտադրության զարգացման ծրագիրը», որի հիմնական նպատակն է հացահատիկային ճյուղի արդյունավետության բարձրացման միջոցով ցորենի ցանքատարածությունների և արտադրության ծավալների ավելացումը՝ արդյունքում ինքնաբավության մակարդակի բարձրացումը:

II ԾՐԱԳՐԻ ՆՊԱՏԱԿԸ ԵՎ ԽՆԴԻՐՆԵՐԸ
14. Ծրագրի նպատակն է հանրապետությունում խթանել աշնանացան ցորենի բարձր վերարտադրության (սուպերէլիտային և էլիտային) սերմերի արտադրությունը և Ռուսաստանի Դաշնությունից ներկրված 20 տոննա աշնանացան ցորենի 9 սորտերի սուպերէլիտային վերարտադրության սերմացուների միջոցով 2017 թվականին էլիտային վերարտադրության սերմերի արտադրության ծավալները հասցնել 5500 տոննայի: 

15. Աշնանացան ցորենի բարձր և կայուն բերք ստանալու կարևոր գործոններից են սերմնաբուծությունը և սորտաթարմացումը, ինչպես նաև մշակության մեջ ներդրված սորտը: Յուրաքանչյուր սորտի կենսաբանական և տնտեսական արժեքավոր հատկանիշներն ու հատկությունները առավելագույն չափով դրսևորվում և պահպանվում են սերմնաբուծության արդյունավետ համակարգերի կիրառման պայմաններում:

16. Բարձր վերարտադրության սերմարտադրության հիմնական խնդիրը սորտի կենսաբանական, տնտեսական, բերքի որակական հատկանիշների և սորտային մաքրության պահպանումն է: Սերմնաբուծության ողջ համակարգը պետք է նպատակաուղված լինի կարճ ժամկետում սորտափոխանակության ու սորտթարմացման ապահովմանը:

17. Ծրագրի իրականացման համար՝ համաձայն Հայաստանի Հանրապետության կառավարության 2012 թվականի օգոստոսի 16-ի <<Աշնանացան ցորենի սուպերէլիտային վերարտադրության սերմերի ձեռքբերումն ու Հայաստանի Հանրապետություն ներկրումը թույլատրելու մասին>> N 1037-Ն որոշման հանրապետություն ներկրված 20 տոննա «Կրասնոդար-99», «Տանյա», «Գրոմ», «Գրացիա», «Վասսա», «Լեբեդ», «Սիլա», «Յուկա» և «Յուբիլայնայա 100» սորտերի աշնանացան ցորենի սերմացուները կհատկացվեն ծրագրում ընդգրկված սերմնաբուծությամբ և սերմարտադրությամբ զբաղվող տնտեսավարողներին՝ 2012 թվականին մասայական ցանք կատարելով էլիտային վերարտադրության սերմացու արտադրելու, իսկ հաջորդող 5 տարիներին ստացված սերմացուներով՝ համաձայն Հայաստանի Հանրապետության գյուղատնտեսության նախարարի 2005 թվականի սեպտեմբերի 29-ի <<Հայաստանի Հանրապետությունում մշակաբույսերի սերմնաբուծության հերթագայությունը /սխեման/ հաստատելու մասին>> N 164-Ն հրամանի, սերմնաբուծություն կազմակերպելու նպատակով:

18. Ցորենի բարձր վերարտադրության (սուպերէլիտային և էլիտային) սերմերի արտադրություն կազմակերպելու նպատակով ծրագրում կարող են ընդգրկվել այն տնտեսավարողները, որոնք՝
1) նախկինում ընդգրկված են եղել <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրում>>, 1 հեկտարից ապահովել են 40 և ավելի ցենտներ միջին բերք, լիարժեք կատարել իրենց կողմից պայմանագրով ստանձնած պարտավորությունները.

2) ունեն անհրաժեշտ հողային ռեսուրսներ 2012 թվականի աշնանը ցորենի սուպերէլիտային վերարտադրության սերմացուներով ցանք կատարելու, իսկ հաջորդող 5 տարիներին՝ համաձայն Հայաստանի Հանրապետության գյուղատնտեսության նախարարի 2005 թվականի սեպտեմբերի 29-ի  N 164-Ն հրամանի, անհրաժեշտ տնկարաններ հիմնելու համար.

3) ունեն անհրաժեշտ գյուղատնտեսական տեխնիկա, կամ այդ տեխնիկան վարձակալելու հնարավորություն և սերմնաբուծություն կազմակերպելու համար անհրաժեշտ ֆինանսական միջոցներ:

19. Ծրագրում ընդգրկվող տնտեսավարողների ընտրությունը կատարելիս առավելությունը կտրվի ջրովի հողատարածք ունեցողներին, չբացառելով նաև անջրդի հողատարածք ունեցող տնտեսավարողների ընդգրկումը:

20. Ծրագրում ընդգրկված տնտեսավարողները պարտավոր են՝
  1) ցորենի սերմնաբուծությունն իրականացնել Հայաստանի Հանրապետության գյուղատնտեսության նախարարի 2005 թվականի սեպտեմբերի 29-ի <<Հայաստանի Հանրապետությունում մշակաբույսերի սերմնաբուծության հերթագայությունը /սխեման/ հաստատելու մասին>> N 164-Ն հրամանի համաձայն.

2) սերմնաբուծություն կազմակերպելիս պարտադիր ապահովել պահանջվող բոլոր ագրոտեխնիկական միջոցառումների կատարումը և դրանք գրանցել <<Սերմերի գործակալություն>> պետական ոչ առևտրային կազմակերպության կողմից տրամադրված  ագրոտեխնիկական միջոցառումների և դիտարկումների գրանցման մատյանում.

3) սերմադաշտերում ապահովել ապրոբացիոն աշխատանքների իրականացում.

4) մեկ հեկտարից նվազագույնը ապահովել 50 ցենտներ ցորենի բերք.

5) պայմանագրային հիմունքներով՝ 2013 թվականի բերքահավաքից հետո, 1:2 փոխհարաբերությամբ Հայաստանի Հանրապետության գյուղատնտեսության նախարարության <<Սերմերի գործակալություն>> պետական ոչ առևտրային կազմակերպությանը սահմանված կարգով հետ վերադարձնել էլիտային վերարտադրության սերմացու, 

21. Հայաստանի Հանրապետության գյուղատնտեսության նախարարությունը պարտավորվում է`

1) ծրագրի շահառուներին ընդգրկել հողօգտագործողներին պետական աջակցության ծրագրերում,  

2)  <<Սերմերի գործակալություն>> պետական ոչ առևտրային կազմակերպության միջոցով՝
ա) ծրագրի շրջանակներում 2012 թվականին կատարված ցանքերի յուրաքանչյուր հեկտարի հաշվով շահառուից գնել սահմանված կարգով արտադրված մինչև 3,5 տոննա աշնանացան ցորենի էլիտային վերարտադրության սերմացու` տվյալ ժամանակահատվածի շուկայական գնով,

բ) ամբողջ ծրագրի ընթացքում շահառուների սերմադաշտերում կատարել ուսումնասիրություններ և հսկել ագրոտեխնիկական միջոցառումների և դիտարկումների գրանցման մատյանում կատարվող գրառումները:
գ) վարել ծրագրի շահառուների գրանցամատյան, 

3) <<Սերմերի գործակալություն>> պետական ոչ առևտրային կազմակերպության և գյուղատնտեսության աջակցության մարզային կենտրոնների միջոցով մասնագիտական խորհրդատվություն ապահովել ծրագրի շահառուներին:

22. Ծրագրի շրջանակներում 2012 թվականին կատարված ցանքերի յուրաքանչյուր հեկտարի հաշվով սահմանված կարգով արտադրված մինչև 3,5 տոննա աշնանացան ցորենի էլիտային վերարտադրության սերմացուն` տվյալ ժամանակահատվածի շուկայական գնով, <<Սերմերի գործակալություն>> պետական ոչ առևտրային կազմակերպությանը վաճառելուց և պայմանագրային հիմունքներով՝ 1:2 փոխհարաբերությամբ էլիտային վերարտադրության սերմացուն հետ վերադարձնելուց հետո շահառուների մոտ մնացած քանակությունը տնօրինվում է վերջիններիս կողմից:

	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2012-2017 ԹՎԱԿԱՆՆԵՐԻՆ ԱՇՆԱՆԱՑԱՆ ՑՈՐԵՆԻ ՍԵՐՄՆԱԲՈՒԾՈՒԹՅԱՆ, ԲԱՐՁՐ ՎԵՐԱՐՏԱԴՐՈՒԹՅԱՆ ՍԵՐՄԵՐԻ ԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳԻՐԸ, ԾՐԱԳՐԻ ՇԱՀԱՌՈՒՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 16-Ի N 1037-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	
Ելնելով հանրապետությունում աշնանացան ցորենի բարձր վերարտադրության (սուպերէլիտային և էլիտային) սերմերի արտադրությունը խթանելու անհրաժեշտությունից Հայաստանի Հանրապետության կառավարությանը առաջարկվում է հաստատել Հայաստանի Հանրապետությունում 2012-2017 թվականների աշնանացան ցորենի սերմնաբուծության, բարձր վերարտադրության սերմերի արտադրության զարգացման ծրագիրը և ծրագրի շահառուների ցանկը, որոնք ընտրվել են ծրագրով սահմանված չափորոշիչներին և պահանջներին համապատասխան:


Առաջարկվում է նաև Հայաստանի Հանրապետության կառավարության 2012 թվականի օգոստոսի 16-ի <<Աշնանացան ցորենի սուպերէլիտային վերարտադրության սերմերի ձեռքբերումն ու Հայաստանի Հանրապետություն ներկրումը թույլատրելու մասին>> N 1037-Ն որոշման 1-ին կետից հանել <<«Բեզոստայա 1»>> բառը՝ հաշվի առնելով, որ Ռուսաստանի Դաշնության համապատասխան կազմակերպությունում աշնանացան ցորենի Բեզոստայա 1 անհրաժեշտ քանակությամբ սուպերէլիտային սերմացու առկա չէ:


	2.
	Ընթացիկ իրավիճակը և խնդիրներ

	
	Շուկայական հարաբերությունների պայմաններում խաթարվել է սերմնաբուծության համակարգը, նախկինում գործող ավելի քան երեք տասնյակ մասնագիտացված պետական սերմնաբուծական տնտեսությունների փոխարեն հացահատիկի սերմնաբուծության և սերմերի արտադրության գծով այսօր հանրապետությունում գործում են պետական 2 սերմնաբուծական տնտեսություններ` «Գյումրիի սելեկցիոն կայան» փակ բաժնետիրական ընկերությունը և «Երկրագործության գիտական կենտրոն» պետական ոչ առևտրային կազմակերպությունը, որոնք լիարժեք ապահովված չեն անհրաժեշտ տեխնիկայով, սարքավորումներով, կարիք ունեն ոռոգման համակարգի բարելավման և հողատարածքների ընդարձակման:

Հանրապետությունում սերմնաբուծությամբ զբաղվում են նաև տարբեր սերմնաբուծական միություններ և անհատ տնտեսավարողներ, որոնցից են` Սյունիքի սերմ արտադրողների միությունը, Սյունիքի ֆերմերների միությունը, Արմենիան Թեքնոլըջի Գրուփ հիմնադրամը և անհատ սերմարտադրողներ: Սակայն նշված տնտեսություններն ինչպես արտադրանքի որակական, այնպես էլ ծավալային առումով չեն բավարարում հանրապետության սերմերի պահանջարկը:



	3.
	Տվյալ բնագավառում իրականացվող քաղաքականությունը

	
	
Հայաստանի Հանրապետության կառավարության 2010 թվականի հուլիսի 29-ի N 971-Ն որոշմամբ հաստատվել է <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը>>:

	4.
	Կարգավորման նպատակը և բնույթը

	
	
Հայաստանի Հանրապետությունում խթանել աշնանացան ցորենի բարձր վերարտադրության սերմերի արտադրությունը

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմ,
Հայաստանի Հանրապետության գյուղատնտեսության նախարարություն



	6.
	Ակնկալվող արդյունքը

	
	
Հայաստանի Հանրապետությունում աշնանացան ցորենի բարձր վերարտադրության սերմերի արտադրության խթանում:

	7.
	Այլ տեղեկություններ

	
	


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:


	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:


	7.
	Այլ տեղեկություններ

	
	


	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մշակման մասին իրազեկվել է համապատասխան սերմարտադրող կազմակերպություններին և մասնավոր սերմարտադրողների:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծման աշխատանքներին հասարակությունը մասնակցություն չի ունեցել:


	7.
	Այլ տեղեկություններ

